	Fusha: Shkencat e natyrës
	Lënda: Biologji
	Shkalla: 3
	Klasa:VI

	Tema mësimore: 

Kujdesi për botën tonë (ora e dytë)
	Situata e të nxënit:Vlerësojmë mjedisin ku jetojmë.
Ndërsa eksplorojmë mjedisin ku jetojmë kuptojmë sa i brishtë është ai. Duke mbledhur të dhëna do të zbulojmë si mund ta përmirësojmë mjedisin duke ndryshuar zakonet tona. 

	Rezultatet e të nxënit të kompetencave të fushës sipas temës mësimore
· Vëzhgon një habitat për të identifikuar çfarë mund të bëhet për ta mbrojtur atë në shërbim të së ardhmes sonë.
	Fjalë kyçe: 

· mjedis; habitat;
· lloj.

	Burime: Teksti Biologjia 6. Lapsa, letra, vizore, shkumësa me ngjyra, atlas me figura kafshësh dhe bimësh.
	Lidhja me fushat kurrikulare:

Shoqëria e mjedisi, arte

	Metodologjia dhe veprimtaritë e nxënësve

	Organizimi i orës së mësimit

	Fazat e strukturës
	Metoda/Teknika mësimore
	Veprimtaritë

e nxënësve
	Organizimi

i nxënësve
	Koha

	Hapi 1
	Imagjinatë e drejtuar
	Diskutim i ideve
	E gjithë klasa
	10’

	Hapi 2
	Kubimi
	Të nxënit ndërveprues
	Punë në grupe
	25’

	Hapi 3
	Organizues grafik
	Ndërtim i shprehive studimore
	Punë në grupe dyshe
	10’

	Veprimtari 1: U drejtoj nxënësve pyetjen: Çfarë bëjnë shkencëtarët kur studiojnë mjedisin? 

Shënoj në tabelë përgjigjet e nxënësve duke theksuar të tilla: 

1. vëzhgojnë mjedisin, vërejnë për habitate të ndryshme;
2. bëjnë matje;
3. përcaktojnë kafshët, numërojnë disa prej tyre (p.sh. shpendët etj.), përcaktojnë bimët, vërejnë llojet e bimëve që janë në sasi mbizotëruese etj. ;
4. matin cilësinë e ajrit, etj.

Paraqes para nxënësve punën e disa organizatave botërore për mbrojtjen e mjedisit, dhe u shpjegoj se, kur në “listën e kuqe” është shënuar një emër kafshe apo bime, kj do të thotë që ajo kafshë ose bimë është në rrezik zhdukje.

Veprimtari 2: Ndaj klasën në grupe ku secili grup do të diskutojë rreth këtyre pyetjeve:

Grupi 1: Çfarë bimësh dhe kafshësh rriten në një habitat?

Grupi 2. Si mund të identifikosh bimët dhe kafshët që rriten në një habitat?

Grupi 3. Sa bimë dhe kafshë ndodhen në habitat?

Grupi 4. Nga çfarë kërcënohet një habitat?

Grupi 5. Si mund ta mbrojmë ne habitatin?

Grupi 6. Si mund të mbrohet tigri i Bengalit?

Veprimtari 3: Punë e pavarur. Pasi nxënësit të organizuar në dyshe kanë vëzhguar një habitat lokal të zonës së tyre, ata duhet të regjistrojnë llojet që kanë vëzhguar; duhet dizenjojnë një fletë palosje informuese ose poster rreth habitatit, duke paraqitur me tabela ose grafikë zbulimet që kanë bërë dhe të sugjerojnë se çfarë duhet bërë për ta mbrojtur habitatin e vëzhguar.

	Vlerësimi sipas niveleve të arritjes për temën mësimore: 

Vëzhgon një habitat për të identifikuar çfarë mund të bëhet për ta mbrojtur atë për të ardhmen.
N2: Përmend disa mënyra që ndjekin shkencëtarët për të kryer vëzhgime në mjedis.
N3: Shpjegon se si mund të kryejmë vëzhgime në mjedis për të marrë të dhëna.
N4: Vëzhgon një habitat për të identifikuar çfarë mund të bëhet për ta mbrojtur atë për të ardhmen.

	Detyë shtëpie: Tregoni disa veprimtari të njeriut që dëmtojnë mjedisin.


